ხულოს ქალთა ოთახი და გენდერული თანასწორობის ხელშეწყობის პროგრამა
ხულოს ქალთა ოთახმა 2015 წლის დეკემბრიდან დაიწყო ფუნქციონერება და ხულოს მუნიციპალიტეტში ერთ-ერთ აქტიურ მუნიციპალურ სერვისს წარმოადგენს.  
ქალთა ოთახი აქტიურადაა ჩართული მოსახლეობაში გენდერული მეინსტრიმინგის ამაღლებაში, ქალთა ჩართულობის გაზრდაში მუნიციპალიტეტის თვითმმართველობის პროცესში.
 ქალებს აღნიშნულ სივრცეში თავისუფლად შეუძლიათ ჩაატარონ შეხვედრები, წამოაყენონ ინიციატივები, ისარგებლონ ქალთა ოთახის სერვისებით და მიიღონ კონსულტაცია მათთვის საჭირო საკითხებზე. 
ხულოს ქალთა ოთახში იმართება შეხვედრები და ტრენინგები სხვადასხვა თემაზე: სოფლის მეურნეობის, გენდერული თანასწორობის, ოჯახური ძალადობის, ჯანდაცვის, განათლების, ბიზნესის საკითხებზე. 
ქალთა ოთახის კოორდინატორი შეხვედრებს მოსახლეობის საჭიროებებსა და ინტერესებზე მორგებით მართავს, ამაში მას ეხმარებიან საინიციატივო ჯგუფის წევრები, რომლებიც ადგილობრივ ქალბატონებს წარმოადგენენ თითოეული თემიდან. ეს ქალბატონები ქალთა ოთახის მოხალისეები არიან. ისინი მთავარი საკონტაქტო პირები არიან ქალთა ოთახსა და მუნიციპალიტეტის ქალებს შორის ინფორმაციის გაცვლის კუთხით. ქალთა ოთახის საინიციატივო წევრების მოხალისეთა პროგრამა  უკვე 3 წელია მოქმდებს.
ქალთა ოთახის მოხალისეების აქტიური ჩართულობით, ხულოს მუნიციპალიტეტში ქალთა ჩართულობა გადაწყვეტილების მიღების პროცესში მკვეთრად გაიზარდა.
ხულოს ქალთა ოთახს საინიციატივო ჯგუფის მოხალისე ქალბატონების გარდა, ,,ქალთა ოთახის ახალგაზრდა მოხალისეს“ პროგრამაც აქვს, რომელიც 2021 წლის აპრილში ამოქმედდა და მასში 14-24 წლამდე ახალგაზრდა გოგონები არიან გაწევრიანებულნი, რომლის მიზანი მოხალისეების უნარ-ჩვევების განვითარებაა, რათა ახალგაზრდებმა  დაეუფლონ სტრატეგიული მოლაპრაკების ხელოვნებას,  შეიძინონ ახალი მეგობრები. დაგეგმონ და განავითარონ ეფექტური მოხალისეობრივ საქმიანობა  სხვადასხვა თემში. მიიღონ ცოდნა და გამოცდილება და სხვების სწორედ ინფორმირების გზით უკეთესებისკენ შეცვალონ ადამინების ცხოვრება.
გენდერული თანასწორობის ხელშეწყობის პროგრამა ქალთა ოთახს 2019 წლიდან აქვს  8000 ლარის ოდენობით (დღგ-ს ჩათვლით) აღნიშნული თანხა 3 წელია სრულად ხმარდება  მოსახლეობის ცნობიერების ასამაღლებელ საინფორმაციო-საგანმანათლებლო შეხვედრებს.
საინფორმაციო შეხვედრები
ქალთა ოთახის მოხალისეების ჩართულობით
·  4, 7 და 10 თებერვალს, ხულოს მუნიციპალიტეტის მერიის ქალთა ოთახის მიერ რეპროდუქციული ჯანმრთელობის საკითხებზე ხულოს მუნიციპალიტეტში მცხოვრებ გოგონებთან და  ქალებთან ონლაიან საინფორმაციო შეხვედრები  ადამიანის უფლებების სწავლებისა და მონიტორინგის ცენტრი EMC -ს დაფინანსებით და ხულოს ადგილობრივი განვითარების ჯგუფი Khulo Lag-ის მხარდაჭერით  ჩატარდა. შეხვედრა 3 ფოკუსჯგუფს მოიცავდა. აქედან 2 შეხვედრა 26-52 წლამდე ქალბატონებისთვის, ხოლო 1 შეხვედრა 14-დან 25 წლამდე გოგონებისთვის ჩატარდა.  სულ აღნიშნულ შეხვედრას  60  ქალი დაესწრო, რომლის მიზანი გოგონებისა და ქალების ინფორმირებაა რეპროდუქციული ჯანმრთელობის საკითხებზე.  შეხვედრებს ახალგაზრდული მუშაკი ლია ფუტკარაძე  და მეან-გინეკოლეგები ნათია ველიაძე, თამარი ბოლქვაძე და მაია ზოიძე უძღვებოდნენ.

· 29 მარტს, ქალთა ოთახის კალენდარული ღონისძიებების ფარგლებში, საინფორმაციო შეხვედრა ჩატარდა სოფელ ღორჯომში მზევინარ ირემაძეს სამკერვალო სალონში, შეხვედრის თემა იყო სოფლად მცხოვრები ქალების ჩართულობის გაზრდა სოფლის საერთო კრებებში. ზემოთ აღნიშნული კრებები დიდ როლს თამაშობს ადგილობრივ საზოგადოებრივ ცხოვრებაში, რადგან ამ კრებებზე ხდება სოფლისთვის მნიშვნელოვანი სოციალური თუ ინფრასტრუქტურული პრობლემების იდენტიფიცირება და მუნიციპალურ ბიუჯეტში გათვალისწინება. შესაბამისად, ქალთა ჩართულობა ამ პროცესში მნიშვნელოვანია ადგილობრივ დონეზე, როგორც მათი საზოგადოებრივ ცხოვრებაში ჩართულობის გაზრდისათვის, ასევე მათი ინტერესებისა და ინიციატივების წინა პლანზე გადმოსვლისა და მუნიციპალურ ბიუჯეტში გათვალისწინებისათვის. შეხვედრას ფასილიტაციას უწევდა გამოცდილი ტრენერი ასლან ართმელაძე.  შეხვედრას დაესწრო 30 ადამიანი. 
· 7 აპრილს ქალთა ოთახის მოხალისეების თხოვნით ღია სივრცე ,,ქალთა ოთახს" ხულოელი ღვაწლმოსილი ქალბატონი ეთერ დეკანაძე სტუმრობდა.შეხვედრის თემა იყო ,,ქალის როლი საზოგადოებაში." ხულოს მუნიციპალიტეტი განსაკუთრებით გამოირჩევა წარმატებული ქალბატონებით, რომლებსაც წვლილი შეაქვთ რაიონის განვითარებაში, ერთ-ერთი მათგანია ქალბატონი ეთერ დეკანაძე, რომელმაც 2016 წელს, ხულოს მუნიციპალიტეტის გამგეობის გადაწყვეტილებით, მიენიჭა ხულოს საპატიო მოქალაქის წოდება.


· 18 ივნისს, ხულოს მუნიციპალიტეტის მერიის  ქალთა ოთახის ორგანიზებით გასვლითი საინფორმაციო შეხვედრა ჩატარდა სხალთის ხეობაში საინფორმაციო შეხვედრა სოფელ წაბლიანში   მაია სურმანიძის საკარმიდამო ტერიტორიაზე ვარდების ბაღში  ჩატარდა, სადაც მაიას  3000 ძირი ჰოლანდიური ჯიშის ვარდი აქვს გაშენებული.შეხვედრის თემა გარდატეხის ასაკის გენდერული თავისებურებები იყო, რომელიც ადგილობრივი მაცხოვრებლებთან შეთანხმებით შევარჩიეთ და მას მოწვეული ფსიქოლოგი ზურაბ ქარჩავა უძღვებოდა. საინფორმაციო შეხვედრას ადგილობრივი მაცხოვრებლები, ქალთა ოთახის მოხალისეები, მერის მეორე მოადგილე ასლან შაინიძე, გენდერული თანასწორობის საბჭოს თავმჯდომარის მოადგილეც ესწრებოდა.
შეხვედრის მიზანია მოსახლეობისთვის ინფორმაციის მიწოდება მოზარდთა გარდატეხის ასაკის თავისებურების შესახებ. ასევე, დამწყები საოჯახო ბიზნესის საზოგადოებისთვის გაცნობა.

· 11 ივნისს, ოჯახის მხარდამჭერი პროგრამის და პოზიტიური მშობლობის კვირეულის ფარგლებში, სოფელ განახლებაში გასვლითი ვიზიტი მოეწყო. საინფორმაციო შეხვედრა ოთარ ბოლქვაძის საოჯახო მარან ,,ციყელაში“ ჩატარდა და მას ქალთა ოთახის მოხალისეები და სოფლის მკვიდრი ქალები ესწრებოდნენ. შეხვედრის თემა ,,ოჯახის მხარდაჭერა და პოზიტიური მშობლობა" იყო, რომელსაც მოწვეული ფსიქოლოგი ანა ჩაჩუა უძვებოდა.
შეხვედრის მიზანია მივაწოდოთ მშობლებს ინფორმაცია ბავშვის ასაკობრივი განვითარების და თავისებურებების შესახებ და ხელი შევუწყოთ ჰარმონიული ურთიერთობების დამყარებას ოჯახში და ოჯახს გარეთ.

· 2 ივლისს სოფელ ღურტაში, გულიკო ჯორბენაძის საოჯახო სასტუმრო ,,ოაზისში, ქალთა ოთახის ორგანიზებით, გასვლითი საინფორმაციო შეხვედრა ჩატარდა. შეხვედრის თემა იყო " დასაქმების შესაძლებლობები". შეხვედრას ესწრებოდნენ, როგორც პოტენციური, ასევე არსებული მეწარმეები.შეხვედრას ბიზნესის განვითარების კონსულტანტი გურანდა გოგიტიძე უძღვებოდა.
შეხვედრის მიზანი ქალების ეკონომიკური გაძლიერებაა.

· წელს ამერიკის შეერთებულმა შტატებმა დამოუკიდებლობის 245-ე წლისთავი იზეიმა. ხულოს მუნიციპალიტეტის მერიის ქალთა ოთახმა ხულოს ამერიკულ კუთხესთან თანამშრომლობით შეუერთდა ამ დღის აღნიშვნას და ხულოს "ამერიკულ თაროში" სხვადასხვა შემეცნებითი და სახალისო აქტივობები გამართა. შეხვედრაზე განვიხილეთ პიროვნული უნარ-ჩვევების განვითარება, ეფექტური cv-ისა და სამოტივაციო წერილის შედგენისა და გასაუბრების ტექნიკები.შეხვედრას ბათუმის ამერიკული კუთხის კოორდინატორი მამუკა საფარიძე უძღვებოდა.
ღონისძიების მიზანია ახალგაზრდებმა აღნიშნული ეფექტური ტექნიკების სწავლებით სასურველი შედეგები მიიღონ ორგანიზაციებისისგან

· ხულოს მუნიციპალიტეტის მერიის ქალთა ოთახის ორგანიზებით 23 ივლისს, IX-XII კლასის მოსწავლეებისთვის ZOOM პლატფორმის მეშვეობით ჩატარდა  შეხვედრა პროფორიენტაციის საკითხებზე.  შეხვედრას უძღვებოდა ფსიქოლოგი, კარიერული განვითარების ექსპერტი, “როგორ შევარჩიო სწორად პროფესია და დავგეგმო კარიერა” სახელმძღვანელოს ავტორი- მერი ტარიელაშვილი.
შეხვედრის მიზანი ახალგაზრდების ინფორმირებაა პროგორიენტაციის საკითხებზე.

· ხულოს მუნიციპალიტეტის მერიის ქალთა ოთახის ორგანიზებით ქალთა ეკონომიკური გაძლიერების ხელშეწყობისთვის 2 დღიანი ონლაინ ტრენინგი ჩატარდა, თემაზე: ,, გზა ბიზნეს იდეიდან მის განხორციელებამდე.“  შეხვედრას კემბრიჯის განათლების სახლის პროფესიულინ განვითარების ტრენინგ ცენტრის ტრენერი მარიამ თვარაძე უძღვებოდა, რომელიც ასევე არის ევროპის უნივერსიტეტის მოწვეული ლექტორი, მენეჯმენტის მიმართულებით. ტრენინგს ესწრებოდა 23, როგორც დამწყები ასევე მოქმედი მეწარმე ქალი.
შეხვედრის მიზანი ქალთა ეკონომიკური გაძლიერებაა.
· 11 ნოემბერს ხულოს მუნიციპალიტეტის მერიის ქალთა ოთახის ახალგაზრდა მოხალისეების ორგანიზებით სოფელ ბოძაურის IX-XI კლასის მოსწავლეებისთვის საინფორმაციო შეხვედრა ჩატარდა. შეხვედრის თემა იყო ,,კლიმატის ცვლილებები და ზემო აჭარა“, რომელსაც ფასილიტირებას ასლან ართმელაძე უწევდა. შეხვედრაზე ყურადღება კლიმატის ცვლილების გენდერულ ასპეტებზეც გამახვილდა, კერძოდ რა გავლენას ახდენს და რა შედეგები აქვს კლიმატის ცვლილებას გენდერულ ჭრილში. 
 შეხვედრის მიზანი ახალგაზრდების ინფორმირება იყო კლიმატის ცვლილების საკითხებზე.

· 24 ნოემბერს ხულოს მუნიციპალიტეტის მერიის ქალთა ოთახის ახალგაზრდა მოხალისეების ორგანიზებით სოფელ ოქრუაშვილებში IX-XI კლასის მოსწავლეებისთვის  საინფორმაციო შეხვედრა ჩატარდა,  შეხვედრის თემა ,,გოგონათა კარიერული განვითარება და არაფორმალური განათლება“ იყო, რომელსაც ფასილიტირებას ლია დეკანაძე უწევდა. შეხვედრის მიზანი სოფლად მცხოვრები ახალგაზრდების ინფორმირება იყო არაფორმალური განათლების მნიშვნელობის შესახებ.

· 8 დეკემბერს ძალადობის 16 დღიანი კამპანიის ფარგლებში ჩატარდა საინფორმაციო შეხვედრა სოფელ ვაშლოვანში, რომელსაც მოწვეული ფსიქოლოგი ზურაბ ქარჩავა და საიას იუსრისტი სალომე ღოღობერიძე  უძღვებოდნენ. შეხვედრას ადგილობრივი სოფლის მაცხოვრებლები  დაესწრნენ. შეხვედრის მიზანი ძალადობის საკითხებზე  მოსახლეობის ინფორმირება იყო.

· 10 დეკემბერს ძალადობის 16 დღიანი კამპანიის დასასრულს,   ქალთა ოთახის მენეჯრებთან ერთად ონლაინ პანელ-დისკუსია ჩატარდა  თემაზე  ,,ქალთა ოთახები და ადამინის უფლებების დაცვის დღე“. შეხვედრაზე ვისაუბრეთ ძალადობის კამპანიაზე და არსებულ გამოწვევებსა და პრობლემებზე.

,,ქალთა ოთახის“ თანამშრომლობა არასამთავრობო ორგანიზაციების წარმომადგენელბთან
· აჭარის ა.რ. სავაჭრო-სამრეწველო პალატის და აჭარის ა.რ. სოფლის მეურნეობის სამინისტროს წარმომადგენლებმა ხულოს მერიის სხდომათა დარბაზში ადგილობრივ ქალბატონებს მიმდინარე წელს დაგეგმილი საგრანტო პროგრამები და ქვეპროგრამები გააცნეს.
· ხულოს ქალთა ოთახში ორჯერ ჩატარდა პოეზიის საღამო.
· ხულოს მუნიციპალურ ღია სივრცე "ქალთა ოთახში" ააიპ "იმერეთის განვითარების ცენტრის" ფასილიტატორმა გულნაზ სურმანიძემ UNDP -ის პროექტის " სოფლად ციფრული უნარების განვითარება თემებისა და მეწარმეებისთვის" ფარგლებში ფოკუსჯგუფებთან შეხვედრა ჩაატარა.
· ხულოს ქალთა ოთახში თბილისის სამედიცინო უნივერსიტეტის პროფესორები და სოციალური პედიატრიის დაცვის ფონდის წარმომადგენლები ქალთა ოთახის მოხალისეებს შეხვდნენ. ეს იყო გაცნობითი ხასიათის შეხვედრა, მონაწილეებს შეეძლოთ დაესვათ მათთვის საინტერესო საკითხები სამედიცინო თემებსა და მიმდინარე პანდემიის საკითხებზე. 
· ქალთა ოთახის ბენეფიციარები მერიის სხდომათა დარბაზში ,,ქალთა ცენტრის“ მენეჯერს  ია ვერულაშვილს შეხვდნენ და ისაუბრეს ძალადობის საკითხებზე.
· ქალთა ოთახის მენეჯერი მიწვეული იყო განახლების საჯარო სკოლაში, შეხვედრა ოჯახში ძალადობის მიმართ საზოგადოების დამოკიდებულებას ეხებოდა 
· ხულოს ქალთა ოთახთან თანამშრომლობს ასევე ახალგაზრდული კლუბი ,,ბილიკი“, რომელმაც რამდენიმე შეხვედრა  ჩაატარა ქალტა ოთახის სივრცეში.
· ,,პარტნიორობა ადამიანის უფლებებისთვის"  ორგანიზაცია, "ქალთა ფონდი საქართველოში" ფინანსური მხარდაჭერით, ახორციელებს პროექტს ახალგაზრდებში ქალთა მიმართ სექსუალური ძალადობის პრევენციის თემაზე. პროექტის ფარგლებში  საინფორმაციო შეხვედრა ქალთა ოთახში ჩატარდა და მას  ახალგზრდები და და სხვა დაინტერესებული პირები ესწრებოდნენ. 
· ქალთა ოთახში გაეროს განვითარების პროგრამის (UNDP) წევრებმა სამუშაო შეხვედრის ფარგლებში საჭიროებების კვლევა ჩაატარეს  მეწარმე ქალებთან, სადაც ვიმსჯელეთ იმ გამოწვევებზე, რაც პანდემიამ სოფლად მცხოვრებ მცირე და საშუალო ბიზნესში ჩართულ ქალებს შეუქმნა.
· ხულოს მუნიციპალიტეტის ქალთა ოთახში აჭარის კრიტიკული პოლიტიკის სკოლის შეხვედრებიც გაიმართა. კრიტიკული პოლიტიკის სკოლა ნახევრად აკადემიური და ნახევრად პოლიტიკური სივრცეა, რომლის მიზანია სოციალური სამართლიანობის, თანასწორობის და დემოკრატიის საკითხებით დაინტერესებულ ახალგაზრდა აქტივისტებსა და თემის ლიდერებში კრიტიკული ცოდნის გაზიარება და კოლექტიური მსჯელობისა და საერთო მოქმედების პლატფორმის შექმნა. 


ქალთა ოთახის მენეჯერი
გენდერულ თანასწორობაზე პასუხისმგებელი პირი და ქალთა ოთახის მენეჯერი , ფატიმა ბოლქვაძე აქტიურად იყო ჩართული ყველა საინფორმაციო შეხვედრასა და კამპანიაში როგორც პირისპირ ასევე ონალინ შეხვედრებში.

აღსანიშნავია, რომ  4 თებერვალს, საქართველოში არსებული 30 ,,ქალთა ოთახის„ მესამე გაერთიანებული შეხვედრა ჩატარდა.
ონლაინ რეჟიმში გამართულ შეხვედრაზე ,,ქალთა ოთახების“ გაერთიანების შესახებ იმსჯელეს . კენჭისყრის შედეგად, ხმათა უმრავლესობით ,,ქალთა ოთახების“ გაერთიანების ხელმძღვანელი და რეგიონალური წარმომადგენლები აირჩიეს.
,,ქალთა ოთახების“ გაერთიანების მიზანს, უკეთესი თანამშრომლობა და განვითარება წარმოადგენს. შეხვედრაზე შემუშავებულ იქნა, ასევე ქალთა მხარდაჭერისა და განვითარებისთვის ერთობლივი მიზნები და ინიციატივები. 
საქართველოში არსებული ,,ქალთა ოთახების“ გაერთიანების ხელმძღვანელად სწორედ ხულოს მუნიციპალიტეტის მერიის ქალთა ოთახის მენეჯერი ფატიმა ბოლქვაძე აირჩიეს. 
  

მიმდინარე წელს ხულოს ქალთა ოთახის მენეჯერმა სხვადასხვა ახალგაზრდული ორგანიზაციის მოწვევით, (სტუდენტური პარლამენტი, ერთად მომავლისთვის...),  6    საინფორმაციო-საგანმანათლებლო შეხვედრა თავად ჩაატარა გენდერულ თანასწორობაზე

ქალთა ოთახის მენეჯერმა გაიარა რამდენიმე ონლაინ კურსი პროექტის წერასთან დაკავშირებით და მისის  კონსულტაციების შედეგად 4 ქალმა მიიღო საგრანტო დაფინანსება. აქედან 3-მმა აწარმოე საქართველოში, ხოლო 1-მა გაეროს ქალთა ორგანიზაციის.

ქვეყანაში არსებული კოვიდ მდგომარეობის და მძიმე ეკონომიკურ-სოციალურ ფონის გათვალისწინებით ქალთა ოთახის მენეჯერის ინიციატივით ქალთა ოთახმა 3 საქვემოქმედო სოციალური კამპანია აწარმოა.  3 ოჯახს დაეხმარა მცირედი ფულადი რესურსით.
 

შეძენილი საჩუქრების მიზნობრიობა
ქალთა ოთახის პროგრამული ბიუჯეტის მიხედვით არსებული საჩუქრები სხვადასხვა ღონისძიებას და შესაბამის ბენეფიციარებს მოხმარდა.  მაგალითად:
· ახალი წლის ღამეს ხულოს მუნიციპალიტეტში ერთ-ერთი პირველი ახალშობილი სს "ევექსის" კლინიკების ხულოს კლინიკის სამშობიარო გამყოფილებაში დაიბადა.ქალთა ოთახის ხელმძღვანელმა მეოთხე შვილის შეძენა და შობა-ახალი წელი მიულოცა დედას და ფასიანი საჩუქარი გადასცა.
· ქალთა ოთახის მენეჯერმა კურორტ ბეშუმში შუამთობის დღესასწაულისთვის (სოციალურად დაუცველ) ყველაზე ახალგაზრდა და ასაკოვან მემთეურს ფასიანი საჩუქრები გადასცა
· მოხალისეების საერთაშორისო დღესთან დაკავშირებით ქალთა ოთახის მოხალისეებს სერტიფიკატები და ბრელოკები გადაეცათ.
· 1 ივნისს ბავშვთა დაცვის დღესთან დაკავშირებით პატარებისთვის შევიძინეთ შესაბამისი სახელმძღვანელოები.


ქალთა ოთახი და მსოფლიო საერთაშორისო დღეები
· 1-ლი ივნისი მსოფლიო ბავშვთა დაცვის საერთაშორისო დღეა! თარიღთან დაკავშირებით, სოფელ თაგოში, თხილვანისა და ხიხაძირის სკოლამდელი დაწსებულებების უფროსი ჯგუფების ბავშვებისათვის საზეიმო ღონისძიება გაიმართა. შეხვედრის ორგანიზატორებმა, პატარებს ბავშვთა დაცვის დღე მიულოცეს, ტკიბილეულით და საბავშვო წიგნებით დაასაჩუქრეს. ღონისძიება ხულოს მუნიციპალიტეტის მერიის განათლების, კულტურის, ტურიზმის და სპორტის სამსახურის და მერიის ქალთა ოთახის ორგანიზებით ჩატარდა.

· 14 ივნისი შეზღუდული შესაძლებლობის მქონე პირთა უფლებების დაცვის დღეა. თარიღთან დაკავშირებით, შშმ პირთა უფლებრივი მდგომარეობის, ჯანმრთელობისა და მათი საჭიროებების გაუმჯობესების მიზნით, ქალთა ოთახის ორგანიზებით, დაბა ხულოში  დარიგდა შესაბამისი საინფორმაციო ფლაიერები.


· 11 ოქტომბერი, გოგონათა საერთაშორისო დღე, ონლაინ საინფორმაციო შეხვედრით აღინიშნა ხულოს ქალთა ოთახმა. ნაადრევი ქორწინების რისკები, გენდერთან მიმართებით საზოგადოებაში დამკვიდრებული სტერეოტიპები და დისკრიმინაციის ფორმები, გენდერის ექსპერტმა ნინო ქობალიამ ქალთა ოთახის ახალგაზრდა მოხალისეებთან ერთად განიხილა. შეხვედრის მეორე ნაწილს ხულოელი ჯარისკაცი თამარ გორგილაძე უძღვებოდა. შეხვედრის შემდეგ ქალთა ოთახის მენეჯერი ახალგაზრდა მოხალისეებთან ერთად აირსოფტის სათამაშოდ იმყოფებოდნენ, რომლის მიზანიც  გამეფებული სტერეოტიპების მსხვრევა იყო.


· 15 ოქტომბერს სოფლად მცხოვრები ქალების საერთაშორისო დღე აღინიშნება. თარიღთან დაკავშირებით მომზადდა ვიდეო ინტერვიუ ისტორიკოს ოთარ ბოლქვაძესთან, რომელიც საუბრობს სოფლად მცხოვრები ქალების როლსა და მნიშვნელობაზე. აღნიშნული ვიდეო გამოქვეყნდა ქალთა ოთახის ფეისბუქ გვერდზე.


· 7 ნოემბრიდან 14 ნოემბრის ჩათვლით, მსოფლიო მეწარმეობის კვირეულს აღნიშნავს! კვირეულის ფარგლებში ხულოს ქალთა ოთახის მოხალისე, არსებული და პოტენციური მეწარმე ქალები აჭარის რეგიონში არსებულ წარმატებულ საწარმოებს ეწვივნენ, ადგილზე გაეცნენ წარმოების პროცესს და მიიღეს პრაქტიკული გამოცდილება. მეწარმე ქალები ბათუმის, ხელვაჩაურის და ქედის ცნობილ საოჯახო ბიზნესის მმართველ წარმატებულ ქალბატონებს შეხვდნენ და მათ ,,იდეიდან პროექტამდე" - განვლილი გზის ისტორია გააცნეს. ასევე ისაუბრეს ბიზნესის მართვის დროს არსებულ დაბრკოლებებზე , წარმატების ისტორიასა და სამომავლო გეგმებზე.

· 5 დეკემბერს, მოხალისეთა საერთაშორისო დღესთან დაკავშირებით, ქალთა ოთახის ახალგზრდა მოხალისეებს და საინიციტივო ჯგუფის მოხალისეებს სერტიფიკატები საზეიმო ვითარებაში გადაეცათ. მათ ასევე ქალთა ოთახის ბრენდირებული  და  და პარტნიორი ორგანიზაციის ფასიანი საჩუქრები გადაეცათ  

